
	చ.	
ఇతఁడు దరిద్రుఁ డౌ ననుచు నేర్పడ నర్థిలలాటపట్టికన్

శతధృతి వ్రాసినట్టి లిపిజాల మనర్థము గాని యట్లుగా

వితరణఖేలనావిభవవిభ్రమనిర్జితకల్పభూరుహుం

డతఁడు దరిద్రతాగుణమునందు దరిద్రుని జేయు నాతనిన్.



	 57







	తే.*	
అతనికీర్తిప్రతాపంబు లవనిఁ గలుగ

నేల యివి! యంచు మదిలోన నెపుడు దలంచు

నపుడ పరివేషమిషమున నబ్జసూర్య

మండలముల విధాతృండు గుండలించు.

	వ.	
అన్నలుండు నళినబాంధవుండునుంబోలెఁ బ్రతిదినంబును నభ్యుదయంబు నొందుచుఁ, గ్రమంబున శైశవంబు నతిక్రమించి యౌవనారంభంబున నరిదుర్గలుంఠనావసరంబులంబోలె లోహార్గళదీర్ఘపీనతయును గోపురద్వారకవాటదుర్ధర్షతిరఃప్రసారితయును బాహావక్షంబులచేత బందీగ్రాహంబు గ్రహించి రోమకోటికపటంబున హాటకగర్భుడు పాటించి లిఖించిన సుగుణగణనారేఖ లవయవంబులం బొలుపార సంపూర్ణపూర్ణిమాచంద్రబింబంబు విడంబింపం జాలునెమ్మొగంబునకుం గళంకాలంకారశంక నంకురింపఁజేయంజాలు కోమలశ్మశ్రురాజి విరాజిల్లం గండు మెఱసి రెండవకుసుమకోదండుండునుంబోలె విలాసినీమండలికిం గన్నులపండువై వెండియు.

	తే.	
దాస్య మొనరించు విధుఁ డేతదాస్యమునకుఁ

బల్లవము లేతదంఘ్రిసంపల్లవములు

జలరుహములకుఁ దచ్ఛయచ్ఛాయదాయ

నాఁగ నతఁ డొప్పె నవయౌవనాగమమున.

"https://te.wikisource.org/w/index.php?title=పుట:శృంగారనైషధము_(1951).pdf/31&oldid=307482" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 ఆగస్టు 2020న 01:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

